
Pou Piblikasyon Imedya: 27/03/2026 GOUVENE KATHY HOCHUL

GOUVENE HOCHUL, LIDE MAJORITE A STEWART-COUSINS, PREZIDAN
HEASTIE PREZANTE YON LEJISLASYON POU PWOTEJE AKSE AK VAKSEN POU
NOUYOKE YO

Gouvene Kathy Hochul, Lide Majorite Sena Eta Nouyok la, Andrea Stewart-Cousins, ak
Prezidan Asanble a, Carl Heastie, te anonse jodi a prezantasyon de pwoje lwa nan
Sena a ak Asanble a pou pwoteje aksé ak vaksen ki ka sove lavi pou Nouyoké yo nan
mitan yon atak federal san paréy sou sistem syantifik la pou rekdmande vaksen, yon
sistém ke anpil moun konsidere kom yon poto mitan nan efo sante piblik ki reyisi.

Premye pwojé lwa a ta egzije anplis vaksen Komite Konsiltatif sou Pratik Vaksinasyon
(Advisory Committee on Immunization Practice, ACIP) federal la rekbmande yo,
konpayi asirans sante yo kouvri tou vaksen Komisé Sante a rekomande bay
Sirentandan Sevis Finansye yo, lé li sevi avék estanda medikal jeneralman aksepte yo
epi pran an konsiderasyon rekdmandasyon oganizasyon syantifik nasyonalman oswa
entenasyonalman ki rekonét yo.

Dezyem pwoje Iwa a retire referans konsénan ACIP nan Lwa sou Sante Piblik (Public
Health Law) (ki gen rapo ak egzijans vaksinasyon nan lekol ak kalandriye vaksinasyon
yo rekdmande pou tibebe ki fék fet), Lwa sou Edikasyon (Education Law) (ki gen rapo
ak vaksen medsen ak enfimyé pratik otorize pou preskri oswa komande epi famasyen
otorize pou bay), ak Lwa sou Sévis Sosyal (Social Services Law) (ki gen rapo ak
kouveti asirans Medicaid). Pwojé lwa a ta otorize tou famasyen yo pou administre
vaksen COVID-19 la bay timoun ki gen laj de a 18 an dapre lalwa Eta a. Kounye a,
selman lalwa Eta a otorize famasyen yo pou administre vaksen an bay adilt.

"Politik sante piblik nou yo ta dwe gide pa syans, non pa politik", Gouvené Hochul te
deklare. "Poutan, anba Prezidan Trump ak Direkté HHS Robert F. Kennedy Jr., nou wé
gouvénman federal la bay moun ki gen dout sou vaksen yo pouvwa epi dechire
konsansis syantifik ki te genyen sou sekirite ak efikasite vaksen yo Isit la nan Nouyok, n
ap riposte. Mwen fyé pou m asosye avek Lide Majorite Stewart-Cousins ansanm ak
Prezidan Heastie sou lejislasyon sa a pou pwoteje akse ak vaksen, mete ekspé yo nan
sant politik sante piblik nou yo, epi kenbe Nouyoke yo an sante.”

Lide Majorite Sena Eta a Andrea Stewart-Cousins, te deklare, "Nan yon epok kote
otorite sante federal yo ap afebli entegrite syantifik la epi simen dout sou vaksen ki sove
lavi yo, Nouyok ap fe chwa konsyan pou | defann pwofesyonel medikal nou yo epi



reyafime angajman eta sa a anve pratik ki baze sou prev ki pwoteje kominote yo
pandan plizye jenerasyon. Pake lejislatif konjwen sa a baze sou pwopozisyon nou te
pase deja yo epi li reprezante yon apwoch konplé ak syantifik anve sante piblik. Li
ranfose sistém swen sante nou an pandan | ap modénize konsey vaksen nou yo pou
asire yo kle, aksesib, epi byen ankre nan konesans ekspe yo. Ansanm, nou pa sélman
ap defann sante piblik; nou ap respekte prensip syans ak prev ki pwouve plizye fwa yo
esansyel pou yon sosyete ki an sante."

Prezidan Asanble a Carl Heastie te deklare, "Vaksen yo ede kenbe fanmi nou yo an
sante, elimine maladi motél epi pwoteje popilasyon ki pi vilnerab nou yo. Pandan
administrasyon federal la inyore plizyeé dizén ane rechech syantifik epi li mete Ameriken
yo an danje, isit la nan Nouyok, nou kwé nan syans. Pwoje Ilwa sa yo pral ede asire ke
Nouyoké yo kontinye gen aksé ak vaksinasyon ki ka sove lavi."

Senaté Eta a, Gustavo Rivera, te deklare, "Mwen fye deske Gouvené Hochul ak
Lejislati a ap travay ansanm pou asire ke Eta Nouyok priyorize rechech ak konesans
syantifik nan sa ki gen pou we ak vaksen ki sove lavi. Mwen pa ka tann pou m pase
pwopozisyon sa yo nan Sena a pou nou ka voye yon mesaj klé bay administrasyon
federal la ke sante piblik la dwe rete pwoteje kont konplo san fondman k ap mete
kominote yo an danje.”

Manm Asanble Amy Paulin, te deklare, "Nan yon moman kote konsey federal yo ap
vin pi enséten, nou dwe asire ke Nouyok ka kontinye swiv ekspétiz medikal ou ka fé
konfyans epi kenbe vaksen ki ka sove lavi yo disponib nan kominote nou yo. Mwen
onore pou m pote pwojé lwa sa a, epi mwen rekonesan anve Gouvéné Hochul, Lide
Majorite Sena Eta a Andrea Stewart-Cousins, ak Prezidan Asanble a Carl Heastie
paske yo te sipote lejislasyon sa a ki retire politik nan aksé ak vaksen an."

Lejislasyon A.10710/S.9599 la gen ladan | rekdomandasyon Akademi Ameriken
Pedyatri (American Academy of Pediatrics), Akademi Ameriken Medsen Fanmi
(American Academy of Family Physicians), Koléj Ameriken Obstetrisyen ak Jinekolog
(American College of Obstetricians and Gynecologists), Koléj Ameriken Medsen
(American College of Physicians) ak/oswa |0t 6ganizasyon syantifik sanblab ki rekonét
nan nivo nasyonal oswa entenasyonal nan kad elaborasyon regleman sou
administrasyon vaksen yo.

Pwojé lwa A.10711/S.9598 la egzije administrasyon séten vaksen pou timoun an ako
ak regleman komie a pibliye, pandan | ap itilize estanda medikal jeneralman aksepte yo
epi baze sou rekbmandasyon Akademi Ameriken Pedyatri (American Academy of
Pediatrics), Akademi Ameriken Medsen Fanmi (American Academy of Family
Physicians), Koléj Ameriken Obstetrisyen ak Jinekolog (American College of
Obstetricians and Gynecologists), Koléj Ameriken Medsen (American College of
Physicians), Komite Konsiltatif sou Pratik Vaksinasyon (Advisory Committee on
Immunization Practices), ak/oswa |0t 0ganizasyon syantifik sanblab ki rekonét nan nivo
nasyonal oswa enténasyonal; li retire séten egzijans pou vaksen yo te dwe administre
anba gidans federal.

